
KATIE BECKETT KEV PAB CUAM 
THE KATIE BECKETT PROGRAM 
 
Xeev Wisconsin kev pab kho mob Medicaid rau cov me nyuam nyob hauv tsev uas 
lawv muaj: 

• Mob xiam oob qhab txog kev loj hlob, 
• Teeb meem tswj tsis tau lawv tus kheej tej kev xav, kev zoo siab los yog kev nyuaj siab, los 

yog 
• Mob xiam oob qhab rau lub cev thiab mob ntev ua teeb meem rau tus me nyuam leg tsis tau 

nws tej dej num niaj hnub. 
 
Qhov Kev Pab Lub Hom Phiaj 
Katie Beckett Program yog xyuas txog qhov tsim nyog tau txais kev pab pub rau ib txhia me nyuam 
uas muaj mob xiam oob qhab mus ntev niaj ntau xyoo, mob hlwb, los yog muaj ntau yam mob, uas 
nyob hauv tsev nrog lawv tsev neeg, kom lawv tau txais ib daim ntawv kho mob Wisconsin 
ForwardHealth Medicaid card.  Cov me nyuam uas tsis tau txais Medicaid lwm cov kev pab cuam vim 
lawv niam thiab txiv tej nyiaj khwv tau los yog tej cuab yeej cuab tam muaj nqis siab heev dhau tej 
zaum kuj yuav tau txais kev pab kho mob los ntawm Katie Becket Program thiab.  Ib tus me nyuam tej 
zaum yuav tau txais qhov kev pab Medicaid no tab txawm lawv twb muaj lwm yam ntawv pov hwm 
kho mob nkeeg lawm. 
 
Kev Tsim Nyog Tau Txais Kev Pab 
Yuav kom tau txais ntawv kho mob Wisconsin Medicaid los ntawm Katie Beckett Program, tus me nyuam yuav 
tsum muaj TAS NRHO raws li cov nqe lus nram qab no: 

1. Muaj hnub nyoog qis dua 19 xyoos; 
2. Muaj mob xiam oob qhab raws li teev cia hauv txoj cai Social Security Act; 
3. Yog ib tus pej xeem Mes Kas los yog muaj ntaub ntawv nkag teb chaws raws cai; 
4. Yog ib tus neeg nyob hauv Wisconsin; 
5. Nyob hauv tsev nrog nws tsev neeg; 
6. Yuav tau tu nws hauv tsev npaum li uas tu nyob hauv ib lub tsev kho mob los yog tsev laus; 
7. Tau txais kev tu zoo kaj huv thiab tsim nyog nyob hauv tsev neeg; 
8. Tsis muaj nyiaj ua nws npe uas ntau tshaj qhov luag tau teev tseg rau ib tus me nyuam nyob hauv ib lub 

tuam tsev tu neeg (institution); thiab  
9. Kev tu hauv tsev yuav tsis ua nuj ua nqi ntau rau Wisconsin Medicaid Program uas tshaj qhov Medicaid 

yuav them yog tus me nyuam mus nyob rau hauv ib lub tuam tsev tu neeg (institution). 
 
Cov Kev Pab 
Yog tus me nyuam muaj raws li Katie Beckett program cov nqe lus teev tseg txog kev tsim nyog tau 
txais kev pab, uas yog txiav txim los ntawm kev ntsuam xyuas cov ntaub ntawv thov, ces tus me 



nyuam yuav tau txais ib daim ForwardHealth Medicaid card.  Daim card no yuav siv them tej nqi kho 
mob thiab tej cuab yeej siv rau kev kho mob raws li tau tso cai los ntawm Wisconsin Medicaid 
Program. Qhov qhia seb yuav siv daim card no li cas thiab yuav pab them tej nqi kho mob li cas ntawd 
mam muab xa nrog tsab ntawv pom zoo muab kev pab tuaj rau niam thiab txiv. Qhov qhia no muaj 
nyob rau hauv qhov website no thiab: http://dhs.wisconsin.gov/medicaid/ 
 
Txhua cov cai tswj thiab cov kev pab rau daim ntawv kho mob Wisconsin Medicaid Program no yog 
siv rau cov me nyuam uas tau txais lawv daim card los ntawm Katie Beckett Program. Qhov chaw ua 
hauj lwm Division of Health Care Access and Accountability yog xyuas txog qhov Medicaid Program 
no thiab muaj lub luag hauj lwm pab cov tsev neeg uas muaj lus nug txog tej kev kho mob uas qhov 
kev pab cuam no them rau.  Cov tswv cuab tus xov tooj hu tau dawb yog:  1-800-362-3002. 
 
Yuav Ua Ntawv Thov Li Cas 
Leej niam los yog leej txiv yuav tau hu rau Katie Beckett Program tus kws pab tswv yim (consultant) 
uas nyob cheeb tsam ntawm tsev neeg thiab tus men nyuam nyob.  Muaj duab kos thiab ntawv qhia 
thaj tsam muaj qhov kev pab cuam, chaw ua hauj lwm, thiab seb yuav mus cuag cov kws pab tswv yim 
rau qhov kev pab cuam no li cas.  Tej no muaj nyob rau hauv lub web site nram qab no thiab: 
https://www.dhs.wisconsin.gov/kbp/index.htm 
 
 
Katie Beckett Program Tus Kws Pab Tswv Yim (Consultant) yuav piav txog qhov kev pab thiab yuav 
pab tsev neeg txiav txim seb Katie Beckett Program puas yog ib qhov zoo rau tus me nyuam.  Yog leej 
niam los leej txiv txiav txim siab ua ntawv thov, tus kws pab tswv yim mam xa cov ntaub ntawv tuaj 
rau lawv.  Tus kws pab tswv yim yuav tsum tuaj ntsib tus me nyuam hauv nws tsev, ntsuam xyuas cov 
ntaub ntawv thov kev pab, xyuas lwm cov ntaub ntawv seb puas muaj tseeb thiab teb tej lus nug. 
 
Qhov txiav txim txog kev tsim nyog tau txais kev pab rau Katie Beckett Program muaj ob theem.  
Qhov chaw ua hauj lwm Disability Determination Bureau yog thawj kauj ruam muab kev txiav txim 
txog tus mob xiam oob qhab uas yog siv cov cai ntawm Social Security Act.  Tom qab qhov txiav txim 
no tas, cov kws tu neeg mob (nurses) hauv Katie Beckett Program ntawm Bureau of Children’s 
Services mam xyuas tas nrho txhua yam qhov tsim nyog tau txais kev pab.  Tseem yuav tau rov ua 
ntaub ntawv dua txhua xyoo tom qab tau txais kev pab lawm los yog thaum twg los xij uas muaj kev 
pauv ntawm tus me nyuam tus mob. 

